
Este obradoiro está destinado a presentar un instrumento moi recente no campo das TIC, 
a Realidade Aumentada, centrándose no seu uso como ferramenta didáctica.

A realidade aumentada (RA, en adiante) xa non é unha novidade, o termo foi acuñado por Tom 
Caudell y David Mizell en 1992 para referirse á superposición de material informatizado sobre 
a imaxe real, máis é agora, logo dun considerable avance tecnolóxico e coa xeralización das TIC 
na sociedade, cando está a chegar ao gran público. Xogos, libros catálogos de produtos, rutas 
turísticas xeoposicionadas, modelos tridimensionais con RA.

A RA é unha tecnoloxía que pode combinar, en tempo real, os ambientes reais coa información 
virtual previamente dixitalizada, e que pode ter diferentes formatos: imaxes, xa sexan planas ou 
tridimensionais, sons, páxinas web, vídeos... Non substitúe á física, como sí ocorre no caso da 
realidade virtual, e por isto é unha forma moi efi ciente 
de transmitir información.

Para conseguir o efecto desexado de RA xa existen no 
mercado dispositivos especialmente deseñados, como 
cascos e lentes, pero o que fai desta unha tecnoloxía 
realmente útil e práctica é que todos os elementos que 
precisa -cámara, conexión á internet, software axeita-
do e pantalla- están dispoñibles en calquera ordenador 
persoal e tamén en smartphones ou tablets.

Para por en marcha unha aplicación de RA necesítase 
un activador. En función deste poderemos falar dos 
seguintes tipos:

•	 RA	activada	por	imaxes. Estas poden ser mar-
cadores especialmente deseñados para que o 
sistema os recoñeza e superpoña sobre eles un 
modelo 3D ou outro contido, ou imaxes da rea-
lidade, impresas ou non, previamente ligadas á 
información, e que van ser identifi cadas cando a 
cámara as enfoque facendo que se active a RA.

•	 RA activada por posicionamento. A través do GPS, compás e acelerómetro do noso dis-
positivo pódese determinar con moita exactitude o lugar no que nos atopamos e cara onde 
nos estamos a mover (xeoposición). Isto abonda para que se hai, debidamente almace-
nada, unha información programada para activarse nese lugar concreto, o dispositivo a 
amose agregándoa á percibida pola pantalla.

Ao marxe do espectacular e sorprendente que pode resultar a RA en grandes montaxes, utiliza-
dos para promocionar eventos ou artigos, o interese desta tecnoloxía reside nas súas numerosas 
aplicacións para a vida cotián: en arquitectura, publicidade, turismo, xogos, medicina, segurida-
de vial e, por suposto, en educación e a formación profesional. 

Algunhas das grandes aportacións da RA no ámbito educativo son:

•	 Permite visualizar contido 3D estático ou en movemento só con mover diante dunha 
cámara unha cartulina e incluso sen necesidade dela.

•	 A RA pode ser de moita axuda especialmente en materias de tecnoloxía e deseño, sobre 
todo con alumnos que teñen dificultades ca visión espacial.

•	 A través de xeo-referenciación pódese obter información do lugar onde estemos, sendo 
especialmente útil para coñecer o patrimonio histórico ou natural in situ.

•	 A través do recoñecemento de imaxes, previamente rexistradas polo sistema, pódese con-
seguir instantaneamente toda a información dispoñible en múltiples formatos.

•	 Permite instalar “marcadores virtuais”no espazo físico, permitindo facer medicións e 
cálculos.

•	 Proporciona unha lectura “aumentada” dos libros tradicionais se están preparados para 
tal e só con apuntalo coa cámara do móbil, conseguindo unha interesante integración 
entre material impreso e TICs.

•	 Xa existen bibliotecas on line de modelos 3D en galerías de pago ou de balde, coas que 
ademáis é posible colaborar aportando deseños propios e compartilos con outros profe-
sores..

•	 É sumamente versátil, tan adecuada para que un alumno de ciclo profesional practique 
o manexo dunha máquina industrial en condicións de seguridade, como para mostrar a 
nenos de primaria simulacións de gran realismo.

Algunhas vantaxes na práctica docente son, ademáis de súa versatilidade, a facilidade para 
aprender a usar esta tecnoloxía, tanto por parte do profesorado como de alumnos ou pais e nais, 
o simple que resulta elaborar e compartir materiais, e o baixo custo engadido que supón, xa que 
ordenadores personais, smartphone e tablets son hoxe en día de uso común. As desvantaxes son 
as mesmas que vemos no uso do resto das TIC, e que son coñecidas por todos. O máis interesante 
é a súa novidade polo que cómpre investigar e innovar neste campo.

O uso da RA en educación é viable tantoi calquera centro educativo, se falamos de educación 
formal, e tamén en calquera lugar onde se ensinen contidos non curriculares como actividades 
artísticas, científicas, linguas, etc.

